
Simpansar velja lífrænt
Samkvæmt danska dagblaðinu Ökologisk jordbrug vita simpansar og tapírar í dýragarði Kaupmannahafnar hvað þeir vilja. Þegar hungrið sverfur að velja þeir lífrænt ræktaðan banana til átu þó hann sé ekki merktur á neinn hátt. Þar að auki borða aparnir hýðið af lífrænt ræktuðu banönunum, en afhýða þá hefðbundnu.

Sjaldgæf tegund

Rannskóknin var gerð með því að leggja mismunandi tegundir af banönum fyrir framan dýrin sem þau gátu sjálf borðað þegar þeim hentaði. Þó lífrænu bananarnir séu dýrari í innkaupum þykir hagkvæmt að kaupa þá fyrir dýrin þar sem mikið af orkunni er í bananahýðinu. Simpansarnir sex sem eru í dýragarðinum tilheyra undirtegund í mikilli útrýmingarhættu í Vestur-Afríku. Dýragarðurinn skipuleggur samvinnu um ræktun þeirra og fæddist þar í fyrsta sinn ungi 6. janúar á þessu ári. Því miður höfum við ekki upplýsingar um kynið, en foreldrarnir heita Cindy og Carl og eru bæði 16 ára.

Ekki bara aparnir í dýragarðinum

Sagan um umhverfismeðvituðu apana hefur breiðst næstum út um allan heim síðan hún birtist á prenti í lok janúar. Aparnir í dýragarði Kaupmannahafnar eru ekki einir um að vilja lífrænt ræktaðan mat. Árið 1997 gerði þýsk dýralæknastofnun (Föderale instituttet for helsebeskyttelse og veterinærmedisin) stóra samanburðarrannsókn á mögulegum mun á lífrænt ræktuðum og öðrum matvælum. Þýsku sérfræðingarnir skoðuðu 150 rannsóknir. Þeir komust að því að það var erfitt að finna samhljóma niðurstöður um muninn hvað varðaði næringarinnihald og heilsufarsáhrif. En þegar um rannsóknir á vali dýra var að ræða var niðurstaðan klár: Dýr velja næstum alltaf lífrænt ræktaðan mat fram yfir hefðbundinn.

Betra bragð?

Ástralski sérfræðingurinn Shane Heaton hefur enga skýringu á því hversvegna dýrin velja ,,rétt” en er með ýmsar tilgátur. Ekkert skordýraeitur, betra bragð og hærra næringarinnihald gæti verið það sem fær dýrin til að velja lífræna matinn.

Íslenskt viðhorf

Vistvernd í verki setti sig í samband við Ólaf Reykdal matvælafræðing hjá Iðntæknistofnun Íslands til að heyra hans álit á lífrænt ræktuðum matvörum. Hvað varðar næringargildi sagði hann eins og Þjóðverjarnir að þegar rannsóknir væru bornar saman fengist ekki samhljóma niðurstaða. Sumar rannsóknir sýna að lífræn matvara hefur meira af tilteknum næringarefnum, aðrar sýna ekki marktækan mun og enn aðrar sýna mun á hinn veginn. Hann leggur til að kannski sé það fyrst og fremst alúðin við ræktunina sem skiptir máli en þar séu lífrænt ræktuðu afurðirnar yfirleitt með vinninginn. Meðferðin og geymslan hafa líka sitt að segja en strangar reglur gilda um þetta í sambandi við lífrænar afurðir. 

Varðandi varnarefnin segir Ólafur að munur sé á lífrænum og hefðbundnum afurðum, varnarefni eru ekki notuð við framleiðslu á lífrænum matvælum. Varnarefni eru ávalt óæskileg þó þau valdi ekki skaða nema þegar komið er upp fyrir ákveðið mark. Haft er eftirlit með varnarefnum í grænmeti á íslenskum markaði en svo lítið mælist af þessum efnum að engin ástæða er til að draga úr neyslu á grænmeti af hvaða tagi sem er. (Vistvernd í verki bendir þó á að lítið er vitað um áhrif efnanna þegar mörg efni koma saman eins og gerist í daglegu lífi og svo er matseðill fólks ólíkur og því misjafnt hve mikið af varnarefnum við innbyrðum). 

Ein helstu rökin fyrir að velja lífrænt fram yfir annað eru enn sem komið er áhrif ræktunarinnar á umhverfið og náttúruna. Lífræn ræktun fylgir mjög ströngum reglum og tekið er fullt tillit til náttúrunnar auk þess sem vinnumenn á ökrum verða ekki fyrir eitrunum af völdum varnarefna.

En dýrin fylgja nú sennilega annarskonar rökum!!

Heimild: grönnhverdag magasin nr. 1 apríl 2003

Borðum Íslenskt

Mjög margt af því sem við borðum hefur ferðast langar leiðir áður en það endar á matarborðinu okkar. Ef við borðum meira af mat sem ræktaður er á Íslandi eða í það minnsta í nágrannalöndunum getum við minnkað flutninginn, haldið lífi í staðbundinni framleiðslu og orðið skemmtilega meðvituð um þá náttúru sem við lifum af.

Hvað?

· Staðbundinn matur er matur sem er framleiddur eins nálægt neytandanum og hægt er.

Hvernig?

· Leitaðu að vörum sem eru framleiddar í grenndinni þegar þú ert úti í búð.

· Ef það er erfitt eða tímafrekt að finna staðbundnu vörurnar, geturðu kannski byrjað á einni staðbundinni máltíð í viku.

· Þó úrvalið sé takmarkað í búðum eru til aðrir möguleikar til að nálgast staðbundinn mat. Til dæmis er hægt að versla beint af bóndabæjum.

· Spurðu í búðinni og á veitingastaðnum hvaðan maturinn kemur.

· Ef þér finnst úrvalið í búðinni þinni takmarkað geturðu beðið verlsunarstjórann um að auka úrvalið.

· Það besta fæst iðulega ekki fyrir peninga. Þú kemst ekki nær framleiðslustaðnum en þegar þú tínir eða ræktar matinn sjálf/ur. 

· Staðbundnasti matur sem þú færð eru afgangarnir síðan í gær. Í næsta tölublaði Gapparans verða leiðbeiningar um matreiðslu úr afgöngum í veitingahúsa klassa.

Hvers vegna?

· Staðbundinn matur þýðir minni flutningur og því minni notkun orku og minni losun gróðurhúsalofttegunda og annarra mengandi efna.

· Matur er ekki bara eitthvað sem við setjum ofaní okkur til að verða södd. Hann er líka okkar daglegu tengsl við náttúruna. Matur sem er ræktaður eða veiddur í nágrenninu segir sögu náttúrunnar í kringum okkur.

· Minni flutningur matar þýðir líka minni líkur á útbreiðslu sjúkdóma og skordýra sem valda skaða.

· Staðbundinn matur er ferskari. Mat sem þarf að flytja langt þarf næstum alltaf að meðhöndla svo hann geymist betur. T.d. með hjálp kemískra efna.

· Með því að velja staðbundinn mat tekur þú þátt í að viðhalda  gæðunum í menningarlandslaginu og atvinnutilboðum í nágrenninu.

· Með því að versla beint við bændur og torg, verður hlutdeild bóndans meiri en ef hann þyrfti að selja vörurnar sínar í gegnum búð.

· Það verður mun léttara að kvarta ef maturinn er ekki nægilega góður þar sem framleiðandinn er ekki á hjara veraldar.

· Með því að spyrja um staðbundinn mat í búðinni sendir þú skilaboð um að það sé eitthvað sem neytendur vilji fá. Í verslunum er það keypt inn sem fólk spyr um.

Heimild: Mer og mindre nr. 3 2002
Gjafakort

Hjá Vistvernd í verki eru á leiðinni í prentun gjafakort fyrir dýrmætustu gjafirnar. Við erum orðin rík af hlutum en fátæk af tíma. Gjafakortið hefur verðmæti í tíma og góðum upplifunum. Gefðu barnapössun, silfurpússningu, morgunmat í rúmið, danstíma, nudd, sumarbústaðaferð eða eitthvað allt annað. Þannig gleðjum við  þá sem okkur þykir vænt um og verndum náttúruauðlindir og minnkum mengun um leið. Þið getið pantað allt að 10 stykkjum ykkur að kostnaðarlausu og kortin munu berast ykkur fyrir jól.
Innkaupatöskur – tilvalin jólagjöf

Vandaðar innkaupatöskur með áprentun Vistverndar í verki og lítil logo frá styrktaraðilunum eru til sölu hjá Landvernd á 700 kr. stk. Þetta eru níðsterkar og fallegar töskur sem borga sig upp á skömmum tíma þar sem kaup á plastpokum eru fljót að safnast upp í góða summu. Tilvalin jólagjöf. Við bætast póstburðargjöld, en allir sem panta innkaupatösku fyrir jólin fá snjósköfu með tíu boðorðum fyrir bílinn í kaupbæti.

Sýnum Vistvernd í verki, endurnotum, léttum álagið á jörðina.

Einstök bókatilboð

Skráðum þátttakendum og áhugafólki um Vistvernd í verki býðst að kaupa 4 vandaðar bækur á sérstöku tilboðsverði. Myndir af bókunum eru í síðasta tölublaði Kríunnar.

Þær eru: 

Grænskinna tilboðsverð 1.990 kr. fullt verð 3.490 kr.

Um víðerni Snæfells tilboðsverð 3.490 kr. fullt verð 4.490 kr.

Þingvallavatn tilboðsverð 7.990 kr. fullt verð 9.990

Hálendið í náttúru Íslands tilboðsverð 14.990 fullt verð 18.990

Hafið samband við Landvernd.

Dúndurtilboð á jarðgerðarkassa

Flutningatækni ehf, Súðavogi 2 hefur gert visthópafólki mjög gott tilboð í jarðgerðarkassa. Þeir selja Green Line Master kassa sem eru með tvöföldu ytra byrði með loftrými á milli. Þeir eru 375 lítra. Samkvæmt upplýsingum frá notendum sem við höfum frétt frá eru þessir kassar þeir bestu á markaðnum. Kassarnir eru seldir í Húsasmiðjunni á  22.363 kr.

Fullt verð hjá heildsala 18.170 Verð fyrir þá sem hafa lokið visthópi 14.536. Auk þess er gefinn 10% afsláttur af öllum vörum sem tengjast jarðgerð svo sem töfrasprota til að hræra upp í moltunni með, stoðefni o.fl.

Hafið samband við Landvernd þegar þið hafið ákveðið að festa kaup.

Fylgist með heimasíðunni í desember. Þar er fjallað um vistvæn jól.

Landvernd

www.landvernd.is/vistvernd
Ránargata 18

s. 552-5242

101 Reykjavík

vistvernd@landvernd.is
Spakmæli dagsins


Aðeins dauðir fiskar synda með straumnum.


Höfundur óþekktur

